
GAUR GAUEAN

Negua gain-gainean du-
gunez, orduaaldatuko da
gaur gauez. Goizeko hiru-
rak direnean ordubietara
atzeratu behar dira ordu-
lariak. Hortaz, ordubete
lehenago argituko du.

36. ABESBATZA LEHIAKETA »

Nagusien pare

Haurren lehiaketa da bihar; Txinako Lily Children-ek jakinmina piztu du; Leioako
Kantika Korala eta Gasteizko Luis Dorao Unamuno, Euskal Herriko ordezkariak

Txinako Lily Children choir abesbatzako kideek biharko emanaldian eskainiko dituzten abestiak entsegatzen, atzo. o.eskimxaseL

0.ESKITXABEL / L.MONTES

Haur Lehiaketan parte hartuko
duten abesbatzen kantaldia
izango da bihar Leidor zine-
man. Ikusmin handia sortu du
emanaldiak; sarrera guztiak
saldu dituzte. Emanaldia
11:00etan hasiko da.

Sei abesbatzek hartuko dute
parte bertan; zeresan handia
ematen ari den abesbatzetako
bat Txinako China Lily Chil-
dren da. Berrogei neskez osa-
tuta dago; Shenzen herrialde-
ko Senior High School-eko
ikasleak, guztiak. 1997an sortu
zen abesbatza eta azken urtee-
tan, txineraz ez ezik, atzerriko
hizkuntza desberdinetan ere
eskaini ditu abestiak. Biharko
emanaldian, esaterako, lehe-
nengo bi abestiak (Gaueko ha-
mabiak eta Juaniko Olabarri-
ko) euskaraz egingo dituzte.
Abesti horiek ikastea eta eus-
karaz ahoskatzea zaila egin
zaien arren, ahalik eta egokien
aritzen saiatuko direla aitortu
du abesbatzako ingeles ira-
kaslea den Wan Xizhenek.

jada martxan da. Ostirala izaki,

zortzi taldek burutu dute beren
lana lehiaketari dagokionean, nahiz eta
Euskal Herriko zoko guztietara Tolosa-
ko oihartzuna zabaltzen jarraituko du-
ten. Dena den, asteazken gauean en-
tzundako lau taldeei buruz ariko natzai-
ZU.

Txekiako Foerster emazte korua ino-
zentzia zantzuaz aurkeztu zen polifo-
nian. Agudo zenbaitzuetan, hauskor
edo era juxtu samarrean. Interesgarria
C. Monteverdik XVI. Mendean sorturiko
Lasciate mi morire obraren oinarrian V.
Neumann-ek eraikitako Lamento di
Arianna obran nola uztartu dituen inci-

Tolosako 36. Abesbatza Lehiaketa

IRITZIA » MIGEL ZEBERIO (ABESBATZA ZUZENDARIA)

pita eta coda. Folklorean, xalo, bai be-
raienean zein Xabier Sarasolak egin eta
lehen aldiz entzun ahal izan genuen
Mendian gora-n, hamaika aldiz Imanol
zenak gustuz kantatutako bertso ede-
rrak pastoralaren errotik tiraka atondu-
takoetan.

Ahots mixtoetan bi talde erabat dife-
rente kontzeptu mailan: Erresuma Batu-
ko Coro eta Ukrainako Khreschatyk ka-
mera korua. Dikzio oso malgukoa bata,
ahots trinko eta boteretsuzkoa bestea.
Espresio askeagokoaren aldean, zurru-
nagoa bigarrena. Polifonian, Coro talde-
ak afinazio ajuste arazo dezente eraku-
tsi zuen. Ukrainarrak, berriz, enpaste
handiko doinuaz, Brahams-en

Formula berrien bila

Requiem-eko zatian salbu, eroso aritu
ziren. Musika herrikoiean, atsegina oso
Coro-k Bustoren Ametsetan obraz egin
zuen irakurketa alaia, fandango eta
arin-arin doinuak A. Maria-renekin al-
deratuz. Oso atseginak egin zitzaizki-
dan.

Kantoreek saio honetaz egin zutenaz
mintzatu ondoren ez litzateke gehiegiz-
koa ikuslegoa ginenok erantzun genie-
nari buruzko aipamena egitea. Hasteko,
azpimarragarria da onartzea azken ur-
teetako ildoari jarraikiz, erantzuna
arras kaskarra dela kopuruari dagokio-
nean. Giroa ere arauerakoa: epeletik
hotz antsera. Gauzak horrela, azken ho-
gei urteetan ezer gutxi aldatu den ema-

naldi formula auzitan jartzeko garai
egokia litzatekeela iruditzen zait, ezin-
besteko osagaia baita horrelako ekital-
dietan ikuslegoa. Astegunean ospatze-
aren aitzakia errazegia dela deritzot, eta
errealagoa, beharbada, lehen aipatu
formula agortua egotearen analisia. Ho-
geita hamasei urte hauetan gizarteak
egin duen aldaketatik alboratu samar
geratu zaigu lehiaketa. Taldeek maila
artistikoan gorantzako progresioa egin
dute, bai eta antolamendua honekin
aseturik lokartu ere. Herria lehiaketa-
rengandik alderantzizko progresioan
aldendu ez ote den ikusi beharko litza-
teke. Jo dezagun, beraz, oraindik saioe-
tara azaltzen fidel jarraitzen dugunok,
erabat at daudenekin batera, formula
berriaren bila amaierarik gabeko ibilbi-
dea hartzera anbizioz, merezi du eta!

www.begira.com ‘]

36. Tolosako Abesbatza Lebiaketa

Babesle Ofiziala

I" kutxa

«Sortutako ikusminaren ta-
mainako ikuskizuna eskaini
nahi duguy, azaldu du biharko
emanaldiari buruz galdetzean.
Era berean, Abesbatza Lehia-
keta «Txinako kultura ezagu-
tzera emateko aukera parega-
betzat» jo du Xizhenek.

Ahots gazte euskaldunak

Euskal Herriko bi abesbatza
entzuteko aukera ere izango da
biharko emanaldian; Leioako
(Bizkaia) Kantika Korala eta
Gasteizko Luis Dorao Unamu-
no abesbatzek hartuko dute
parte lehiaketan. Tolosako
Abesbatza Lehiaketan, hau-
rren emanaldian, parte hartzen
duten lehenengo aldia da; hala
ere, bi abesbatzetako zuzenda-
riek oso gertutik ezagutzen
dute.

Leioako abesbatzako zuzen-
dari Basilio Astulezek Gasteiz-
ko Bokalia taldearekin parte
hartu zuen orain dela bi urte:
«Polifonian urrea, folklore alo-
rrean zilarra eta Eusko Jaurlari-
tzaren saria lortu genituen. Ate
nagusitik irten gineny, azaldu
du Astulezek. Sariak sari, «eta
gu musikaz kezkatzen garenez,
biharko emanaldiarekin gustu-
ra geratzea da gure helburua;
emanaldi txukuna eta polita
eskaini nahi dugu», azaldu du.
Oholtza gainera, «umiltasunez
eta ilusio handiarekiny igoko
direla gehitu du Astulezek.

Nazioarteko abesbatza le-
hiaketan parte hartzearekiko
ilusio berbera agertu du Inma
Arroyok, Gasteizko Luis Dorao
Unamuno abesbatzako zuzen-
dariak. Urte askotan entzule
gisara emanaldi gehienetan
izan da bera. Zuzendari lane-
tan haurren abesbatzarekin
parte hartzen duen lehenengo
aldia da: «Euskal Herrian eta
atzerrian emanaldi asko eskai-
ni ditugun arren, biharkoa na-
zioarteko lehiaketa batean egi-
ten dugun jendeurreko aur-
kezpena da guretzaty. Bihar
maila eta esperientzia handiko
abesbatzak entzungo direla
zehaztu du Arroyok; horrekin
batera, «parte hartuko duten
gainontzeko abesbatzek gu
bezalaxe lan asko egin dute eta
besteak entzun, txalotu eta guk
ere txaloak jasotzea da gure
helburuay, esan du. Arroyoren
ustetan, «lehiaketan parte har-
tzea bera da lorpenik handie-
nay, baina hala eta guztiz ere,
entzuleek emanaldiaz goza-
tzea dute helburu.

GAURKO EGITARAUA »

Hauexek dira gaurko bi
saioetan ariko diren lau
taldeak, eta interpretatuko
dituzten obrak:

MUSIKA SAKRATUA:
SANTA KLARAN, 11:00ETAN.

Khreschatyk Vocal Group
(Ukraina).

» Ave Verum Corpus.

» Resurrection canon.

» Tristis est anima mea.

» Gods earth David’s
pslam 24.

The Gents Vocal Ensemble
(Herbehereak).

» Ave Maria.

» Quatre petites prieres, 1-3.
» Lecons de ténébres, 1-3.

» Ev ry time | feel the
spirit.

Kiev Glier Vocal Group
(Ukraina).

» Koncert 24, 2-3 parts.

» O vos omnes.

» Jvalite gospoda s
nebes.

» Blagoslovi.

» Ave Regina coelorum.
Schola Cantorum Coralina
(Kuba).

» Ave Maria.

» Ave Verum Corpus.

» Salve Regina.

» Sanctus-Agnus Dei.
Voces Nordicae
(Suedia).

» Pater noster.

» Nobody knows.

GAURKO TALDEAK » BANAN-BANAN

KHRESCHATYK
VOCAL GROUP

Lurraldea. Kiev, Ukraina.
Zuzendaria. Larissa
Bulkhonska.

Taldekideak. 11 emakume eta
10 gizonezko.

Ahots nahasiak eta ahots
taldeak. Polifonia eta folklorea,
eta musika sakra eta profanoa.
Historia. 1994. urtean jaio zen
abesbatza, eta Kieveko
kontserbatorioan eskaini zuen
bere lehendabiziko kontzertua.
Abeslari bakoitzaren tinbre
ederragatik oso preziatua da
taldea; adituek «ahots organo
bat» dirudiela diote. Dytchko,
Stankovych, Filts, Gubarenko
eta beste ukrainar konpositore
askoren lan modernoak
abestea du xede abesbatzak.
Lehiaketa askotan jaso ditu
sariak; besteak beste, Sari
Nagusia Norwich Irish
International Choir Festival-en
(Irlanda, 1994), hirugarren
saria Bela Bartok Competition
in Debrec-en (Hungaria, 1996),
lehen saria International
Mendelssohn Choir
Competition in Daupfetal-en
(Alemania, 1996) eta bigarren
saria Musika Ortodoxoko
Nazioarteko Jaialdian,
Hainowkan (Polonia, 2002).

THE GENTS
VOCAL ENSEMBLE

Lurraldea. Utrecht,
Herbehereak.

Zuzendaria. Peter Dijkstra.
Taldekideak. 15 gizonezko.

Ahots taldeak. Musika sakra
eta musika profanoa.
Historia. 1999. urtean, The
Roden Boys Choir taldeko
talentu handiko 16 gaztek
—Herberehetako mutil
abesbatza onenetarikoa da The
Roden Boys Choir— The Gents
osatu zuten. Kontratenoreak,
tenoreak, baritonoak eta
baxuak ditu The Gents
abesbatzak. Bere lehenengo
bost urte hauetan arrakasta
handia lortu du. Besteak beste,
1999. urteko azaroan,
lehenengo saria irabazi zuen
Nazioko Lehiaketan;
lehiaketaren historian, 30
urtetan, beste inork ez zuen
lortu hain puntuaketa alturik.
24 urteko gazteak, Peter
Dijkstrak-ek, zuentzen du
taldea. Duela gutxi Eric Ericson
Award izenekoan lehen saria
lortu zuen, Stockholm-en
(Suedia). The Gents taldeaz
gain, gainera, Europan
abesbatza profesionalak ere
zuzentzen ditu: The
Netherlands Chamber Choir,
Chor Bayerischen Rundfunks,
SWR-Vokalensemble, Swedish
Radio Choir, eta The Finnish
Radio Choir, besteak beste.

KIEV GLIER
VOCAL GROUP

Lurraldea. Kiev, Ukraina.
Zuzendaria. Galina
Gorbatenko.

Taldekideak. 40
emakumezko.

Ahots berdinak eta ahots
taldeak. Musika sakra eta

» Hear my prayer.
» Berusa er.

FOLKLOREA:
LEIDORREN, 16:00ETAN

Khreschatyk Vocal Group
(Ukraina).

» Si, chio vorrei morire.

» Nachtwache.

» Look, what a mist.

» Prophetic sorrow.

» Kupaylo.
The Gents Vocal Ensemble
(Herbehereak).

» Alles toben.

» Schiet “arbuscel, di cui.
» Handmade proverbs.

» Danny boy.

Kiev Glier Vocal Group

profanoa, eta polifonia eta
folklorea.

Historia. 1985. urtean sortu
zen taldea, eta abesbatza
zuzendariko ikasleek osatzen
dute. Denbora honetan guztian
abesbatzak Kieveko kontzertu
areto onenetan eskaini ditu
kontzertuak. Gainera, birak
egin ditu Ukrainan, Polonian,
Hungarian, Frantzian,
Herbeheretan, Islandian eta
Espainian. Abesbatzak interes
berezia du Ukrainako musika
garaikidean, eta konpositore
askok beren lanak taldeak
estreinatzea nahi izan dute.
Besteak beste, Debrec-eko
(Hungaria, 1994),
Marktoberdorf-eko (Alemania,
1995) eta Tolosako (Euskal
Herria, 2000) nazioarteko
lehiaketak irabazi ditu.
Munduko emakume
abesbatzarik onenetarikoa da,
adituen ustez.

SCHOLA CANTORUM
CORALINA

Lurraldea. Habana, Kuba.
Zuzendaria. Alina Orraca.
Taldekideak. 10 emakume.
Ahots taldeak eta ahots
nahasiak. Musika sakra eta
profanoa, eta polifonia eta
folklorea.

Historia. Alina Orraca
irakasleak 1993. urtean sortu
zuen, Pablo Milanes Fundazioa
zenaren babespean. Abesbatza
honek musikako errepertorio
zabala du, berpizkundetik hasi
eta gaurko musikaraino.
Kubako eta Hego Ameriketako

(Ukraina).

» My bonny lass she smileth.
» Bez pori da bez Vremeni.
» Adeli.

» Ti zdes.

» Misiats upovni.

» Vesnianka.
Schola Cantorum Coralina
(Kuba).

» Sfogava con le stelle.

» Weep, o mine eyes.

» Canto de los cafetales.

» La gota de rocio.

» Guayaboso.
Voces Nordicae

(Suedia).

» Music for a while.

» Min ynglingsdal.

» Pust.

» That lonesome road.

musikaren hedapen zabala
egiten du, bai musika
herrikoian eta baita musika
sakratuan ere. 1998. urteko
urtarrilaren 25ean, Alina
Orracaren zuzendaritzapean,
meza abestu zuen Habanako
Iraultzaren Plazan, Juan Pablo
Il.a buru zela, Habanako
Arquidiocesano abesbatza
handiarekin eta Kubako
Orkestra Sinfonikoarekin
batera.

VOCES NORDICAE

Lurraldea. Stockholm, Suedia.
Zuzendaria. Lone Larsen.
Taldekideak. 8 emakumezko
eta 8 gizonezko.

Ahots taldeak. Musika sakra
eta profanoa.

Historia. 1999. urtean hasten
da Voces Nordicae ahots
taldearen ibilbidea. Taldea
osatzen duten 16 abeslariek
eskarmentu handia dute, eta
haien ahotsak ongi tinbratuak
eta kolorez beterikoak dira.
Kide batzuk, gainera,
instrumentu-joleak eta
konpositoreak dira. Taldeak
interes handia du Iparraldeko
herrialdetako musikan, XX.
mendekoan bereziki.
Errepertorioa abesbatza
musika klasikoaren eta folk
eta musika afroamerikarraren
arteko nahasketa bat da.
Iparraldeko herrialdetan
eskainitako kontzertu ugariez
gain, 2003. urtean Fabrica del
canto izeneko musika jaialdian
hartu zuen parte, Legnanon
(Italia).

HITZAK ASTELEHENEKO PILOTA PARTIDUETARAKO (ASPEK
antolatuta) zozketatutako sarreren irabazleak :

Aritz Larreta Bereziartua (Amezketa) @ Bixente Esnaola Urkola (Orendain)

Justa Saizar Etxeberria (Elduain)

BIZIKLETA »

Mendiko bizikleta
trabesi herrikoia
igandean

Datorren igandean, urriaren
31n, XVII. Mendiko Bizikleta
Trabesia Herrikoia egingo
dute. Trabesia Tolosako Ola-
rrain auzoan, Benta Haundin,
hasiko da 10:00etan, eta To-
losan bertan amaituko da.
Probak irauten duen bitarte-
an, mediku zerbitzuaz gain,
hornimendua, dutxak eta la-
guntza mekanikoa ere izan-
go dira. Parte hartzen dute-
nen artean mendiko bizikleta
bat eta beste hainbat sari
zozketatuko dituzte.

AUTOBUSAK »

Santu Guztien
Egunerako,
ordutegi berezia

Santu Guztien Eguna dela
eta, Tolosako Udalak arau
batzuk ezarri ditu kanposan-
tu aldera igotzeko. Hiribusak
ordutegi berezia izango du
larunbat, igande eta astele-
henean. Bestalde, San Bla-
sen dagoen ermitatik gora
doan bidea udaltzainek zain-
duko dute. Larunbatean, To-
losatik hilerrira doazen Tolo-
saldea autobusak 16:00etan,
17:00etan eta 18:00etan ate-
rako dira. Handik bueltako-
ak, berriz, 16:30ean, 17:30-
ean eta 18:30ean. Igandean
eta astelehenean, berriz, or-
dutegia goizera eta arratsal-
deko lehen orduetara ere za-
balduko da. Hala nola, Tolo-
satik kanposantura autobu-
sa izango da 09:00etan,
10:00etan, 11:00etan, 12:00-
etan, 13:00etan eta 15:00-
etan. Kanposantutik Tolosa-
ra, arratsaldeko autobusez
gain honako hauek ere ate-
rako dira: 9:30ean, 10:30ean,
11:30ean, 12:30ean, 13:30-
ean eta 15:30ean.

XAKEA »

Herriko Xake
Elkartea martxan
da berriz ere

Tolosako Xake Elkarteak
hasi du 2004-2005eko den-
boraldi berria, eta herritar
guztiei ateak ireki nahi diz-
kie. Igandeetan, 11:00etatik
aurrera egoitzako ateak ire-
kiko dituzte. Plaza Berrian
dago egoitza, lehen IMI zena-
ren lokalean. Elkarteak anto-
latutako xake ekintzetan par-
te hartu nahi duenak egoi-
tzara gerturatzea besterik ez
duela diote bertako kideek.

CARLOS PENA » IGERILARIA

EDURNE AYUSO

«Garda munduko laku
Ikusgarrienetako bat da»

Italiako Garda lakua zeharkatu berri du tolosarrak;
proba gogorra baina ederraizan dela esan dio HITZAri

EDURNE AYUSO

Carlos Pefia igerilari soila bai-
no gehiago da. Gizon abentura-
zalea, ausarta eta ameslaria
dela esan liteke. Ez ditu alferrik
munduko marka guztiak apur-
tu. Itsasoak, lakuak, zingirak
eta ibaiak, guztiak probatu di-
tu. Bizkarrez eta hegatsekin
igeri eginez, arriskuz eta ezus-
tekoz beteriko zeharkaldiak
egin ditu tolosarrak: Ebro
ibaia, Ness lakua, Titicaca la-
kua eta beste asko. Azken ba-
lentria Italian egin du, Garda,
bertako aintzirarik handiena
zeharkatu berria baitu. Italiatik
itzuli berritan bere lantokian
hartu gaitu, Igarondo igerile-
kuan; hemen ere ura nagusi,
nola ez.

Zer moduz zaude? Itzuli eta
berehala hasi zara lanean, in-
darberritzeko astirik izan al
duzu?

Ondo nago. Zeharkaldia gogo-
rraizan da, baina ondo erreku-
peratu naiz. Itzuli eta berehala
hasi naiz lanean, baina, ez zait
horren gogorra egin. Jendeak
0s0 ondo hartu nau, zer moduz
nagoen galdetzera jende asko
gerturatu zait, nola moldatu
naizen jakiteko kuriositatea
dute eta gustura nago egin di-
daten harrerarekin.

Nork menperatu du nor, Pe-
fiak lakua ala lakuak Pefia?
Kilometroak egin ditut, baina

egia esan, pittin bat maitemin-
duta etorrinaiz. Ikusi dudan la-
kurik ederrenetakoa da, zora-
garria da.

Nolakoa da bada Garda la-
kua?

Gardak hirurogei kilometro
ditu luzeran eta hamabost za-
baleran. Ura oso garbia da;
pentsa, ur azpian hiru metrora
ikus liteke. Horrek lasaitasuna
ematen dit, ura tragatuz gero
badakit garbia dela. Paisaia al-
detik ikusgarria da, mendi oso
handiz inguraturik dago. Arris-
kuak ere baditu, jende asko
ibiltzen baita inguruan. Txalu-
pa handi askok nabigatzen
dute eta asko dira surfa edo
wind-surfa egiten dutenak.
Zeharkaldian zure alboan
izan duzu beti Jesus Remirez.
Bere laguntza ezinbesteko
izago da ezta?

Bai. Bera nire alboan ibili da
beti. Piraguaz ibiltzea 0so gus-
tuko du eta nire alboan ibili da.
Igerian ibili ostean masajista
lanak ere berak egin ditu. Oso
harreman ona dugu. Bera ni
baino lasaiagoa da, urduri sa-
marra bainaiz. Bion artean ore-
ka lortzen dugu.

Garda aintzirako zeharkaldia
hiru egunetan egin duzue.
Nola antolatu duzue?

Gure eguneroko saioa goizeko
zapiak eta erdiean hasi eta zaz-
pi, zortzi orduz igeri egin oste-
an amaitu dugu. Lehenengo

egunean Torbole eta Cassone
arteko ibilbidea egin genuen
eta egia esan, aurreneko or-
duetan arazoak ere izan geni-
tuen. Igerian hasi eta hiru ordu
ingurura, piraguak buelta har-
tu eta urez bete zitzaigun. On-
dorioz, telefono mugikorrak,
argazki kamarak eta bestelako
materiale batzuk galdu ditugu.
Bigarren egunean, berriz, Cas-
sone eta Torri del Benaco arte-
an igeri egin nuen. Lehenengo
orduak gogorrak izan ziren
arren, ondo bukatu genuen
eguna. Azkenik, azken zatia To-
rri del Benaco eta Peschiera
artekoa izan zen. Lakuaren zati
hau oso zabala da, hamabost
kilometro ditu. Espero baino
laino gehiagorekin topo egin
genuen eta gure inguruan ez
genuen ia ezer ikusten. Zaila
zen orientatzea, baina bazte-
rrak ikusi ahala asmatu dugu
nondik nora mugitu.

Egunero horrenbeste igeri
egin ostean atsedena beha-
rrezkoa izango da, noski.

Bai, egia esan hala da. Garran-
tzitsua da arau batzuk errespe-
tatzea. Adibidez, igerian amai-
tu eta berehala hasi behar da
indarrak berritzen.Ondo jan
behar da eta masaje on bat
egitea ere garrantzitsua da hu-
1rengo egunean minik ez izate-
ko. Egunero ordu beretsuan
oheratzea ere ez da ahaztu be-
har. Komenigarria da ohean

goiz sartzea, gure jarduna oso
goiz hasten da eta beharrezkoa
da errekuperatzeko nahiko or-
du lo egitea. Bestela, hurrengo
eguna gogorra izan liteke.

Eta buruak atseden hartzen al
du? Zertan pentsatzen duzu
ordu horietan guztietan?
Ordu asko dira eta denetarik
pasatzen zaizu burutik. Uneoro
gauzen alde onak bakarrik
ikusten ahalegintzen zara. On-
do egoten saiatu behar duzu,
fisikoki ondo egotea garrantzi-
tsua da, baina buruak ezin du
hutsik egin.

Beldurra burutik pasatzen
zaizun gauzetako bat al da?
Itsas lasterrak, baleak, marra-
zoak... horiek izan litezke bel-
durra eragiten didaten gauzak.
Halako bidaia bat egin aurre-
tik, kudeaketa lan asko egin
behar al dira?

Bai. Zenbait kasutan baimenak
eskatu behar dira, eskutitzak
bidali behar dira... ikerketa
lana ere beharrezkoa da. Orain,
Internet-i esker, lana erraztu
egin da, baina, orohar, aurretik
ere lan asko egin behar da. Lan
hori egiteko ere bakarrik mol-
datzen naiz.

Babeslerik ez; oraingo hone-
tanereez...

Duela zazpi urtetik hona jan-
tziak ordaintzeaz Cressi Sup
izeneko marka italiar bat ardu-
ratzen da. Baina, hemen, ape-
nas laguntzarik jasotzen du-
dan. Atzerrian, aldiz, oso harre-
ra ona izan dut beti. Vene-
zuelan, esate baterako, bertako
goi agintari baten txalupa pri-
batua ere utzi zidaten. Hego
Amerikan dena jartzen didate
eskura: jana, etxea, autoak...
Hemen ez da gauza bera gerta-
tzen, ez dut laguntzarik izaten
eta nire ustez, izan beharko
nuke, batez ere erakundeen al-
detik. Dena dela, pertsona ba-
ten laguntza oso garrantzitsua
izan da eta da: Ifiaki Arratibel
medikuarena. Niretzat ez da
mediku bat bakarrik, lagun bat
da, eta horrek ez du preziorik.
Hamaika abentura bizi izan
duzu 1989an hasi zinenez ge-
roztik. Zein izango da hurren-
goa?

Hemendik gutxira Sella ibaia
jaitsiko dut, laugarrengoz. Na-
lon ibaia ere zeharkatu nahi
dut. Baina, agian, proiekturik
bereziena Euskal Herriko Sei
Orduetan burutuko dudana
izango da. Anoetako Belodro-
moan igerileku berezi bat
prestatuko dugu eta bertan
igeri egingo dut sei orduz.
Kasu honetan ere bizkarrez eta
hegatsekin. DVD batean orain
arte egin ditudan zeharkaldie-
tako irudi ikusgarrienak bildu-
ko ditugu eta Anoetan ikusiko
dira. Gauza polita izango da,
baina datorren urteko otsaile-
ra arte itxaron beharko dut, ta-
malez.

AHT-REN AURKAKO ASTEA »

Eskualdeko herriek

VILLABONA

Oinkari dantza
taldearen bi

egingo dute. Ondoren, Tolosa

bat egin dute AHTren
aurkako ekitaldietan

Gaur mendi eta bizikleta martxak izango dira eskualdeko
herrietan zehar; biharko azoka antolatuko dute Anoetan

Jende ugari bildu zen aurreko urteko azokan; herriko produktu, abere eta

NOELIA LATABURU

Asteburua ekitaldiz josi dute
AHT Gelditu! Elkarlanekoek.
Abiadura Handiko Trenaren
(AHT) Aurkako Asteari amaie-
ra emango diote, horrela. Manu
Odriozola, AHT Gelditu! Elkar-
lanaren kidea pozik azaltzen
da astean zehar izandako par-
taidetzarekin. «Badirudi aurre-
ra goazela: jendeak jakinmina
du, eta batez ere informazio bi-
la gerturatu dira; gainera, ha-
serre dira egoerarekiny, azal-
du du baikor Odriozolak.
Biharko azoka garrantzi be-

rezikoa dela azaldu dute AHT
Gelditu! Elkarlanekoek. Berta-
ko kide Mikel Larrionek dioe-
nez, azoka honen helburua he-
rriko produktuak bultzatzea da
eta, noski, AHTren Aurkako As-
teko ekimena izanik, proiektu
hori salatzea. Horretarako,
Etxeberri, Barrundia eta Saro-
be baserrikoek Anoetako pro-
duktuak eskainiko dituzte. Ote-
ro pilotagileak eta Azpiazuko
lorezainak ere aurtengo azo-
kan izango dira. Abere eta he-
gaztiak, berriz, Argindegi, Ar-
kaitzeta, Urrutifie eta Barrundi
baserrietatik ekarriko dituzte.

loreak eskaini zituzten. wirza

Azokaren hirugarren edizioa
da honakoa. Lehen aldiz aurre-
ko urteko AHTren Aurkako As-
tearen baitan egin zuten —ge-
roago, urrian ere egindako be-
ra—, eta arrakasta ikusita, aur-
tengo herriko festa alternatibo-
etan ere errepikatzea erabaki
zuten antolatzaileek. Azokaren
ondoren egongo den babarrun
jatea ere herriko babarrunekin
eginikoa izango da.

Gaurko ekitaldiak ere ez dira
gutxi. Goizean bizikleta martxa
izango da. Alegiako Gaztetxetik
hasiko da 10:00etan eta Ibarra-
ko Gaztetxean hamaiketakoa

Anoeta eta Zizurkil zeharkatuz,
Villabonan emango diote bu-
kaera ekimenari.
Arratsaldean, berriz, mendi
martxa izango da eskualdeko
herrietan barrena. 16:00etan
bi abiapuntu izango ditu mar-
txak. Alde batetik, Villabonako
Gaztetxetik abiatuko dira; bes-
tetik, Anoetako plazatik. Lehe-
nengoek AHT-k Zizurkilen era-
gingo lituzkeen «kalteaky iku-
siko dituzte. Bi ibilbideak Atea-
ga inguruan elkartuko dira,
hau da, bi herriek muga egiten
duten lekutik gertu. Behin el-
karrekin, Basagainera joango
dira mendi martxakoak, burdin
aroko herrixka bisitatzera.
Ondoren, Isastira igoko dira
eta hemen hondakindegia non
ezarriko luketen ikusiko dute
eta baita «zubiak eragingo li-
tuzkeen kalteak» ere. Behin

DVD-ak salgai

Jendearen eskaera zabalari
erantzuna emanez, Oinkari
dantza taldeak merkatura
atera ditu bere bi emanaldie-
tako DVD-ak. Hauek apirila-
ren 2an Villabonako Olaede-
rra kiroldegian eta uztaila-
ren 25ean herriko jaien
baitan Arroa auzoan eskaini-
tako emanaldiei dagozkie.
DVD bakoitzaren salneurria
hamar eurotakoa da, baina
biak erosten dituenari es-
kaintza berezia egingo zaio,
eta hamabost euro ordaindu
beharko ditu bien truke. Ja-
danik eskuragarri daude bi
DVD-ak eta Txermin auzoan
dagoen Jesusen Bihotza
ikastolaren ganbaran —ber-
tan dute Oinkarikoek loka-
la— eros daitezke, 18:30tatik

ibilbidea amaituta, herrira hel- 22:30tara.
duko dira eta trikipoteoaren

eta gaztain jatearen txanda

izango da 19:00etatik aurrera. ZIZURKIL »

Eskualde mailako dinamiza-
zio kanpainaren barruan dau-
de ekitaldi guztiak, eta helbu-
rua azaroaren 6an Donostian
Esan bai AHT gelditzearilelo-
pean egingo den manifestazio-
rako deia egitea da. Era bere-
an, «makro proiektuaren erai-
kuntza lanak hilabete gutxi
barru abian jartzeko mehatxu
egin duen Eusko Jaurlaritzaren
jokabide inposatzailea arbuia-
tzeko egingo dugu manifesta-
zioay, esan dute sustatzaileek.

Dena den, hori guztia iragar-
tzeko prentsaurrekoa emango
dute Tolosaldeko AHT Gelditu!
Elkarlaneko kideek astearte-
an, 20:00etan, Tolosako Kultur
Etxean. Eskualdeko talde, era-
gile zein norbanako guztiei
bertara gerturatzeko deialdi
zabala egin diote, «AHT geldi-
tuko badugu denon laguntza
ezinbestekoa delakoy.

Herriko argazki
zaharren

erakusketa

Kutxako Gizarte Ekintzak
ekimen berria prestatu du
Zizurkilgo herriari zuzendu-
ta. Hori dela eta, Zizurkilgo
argazki zaharren erakusketa
antolatu du. Argazki zahar
horiek ikusgai daude Atxu-
londo kultur etxeraino gertu-
ratzen denarentzat. Jadanik
irekita dago erakusketa, eta
datorren ostirala bitartean
mantenduko dute zabalik.
Astean zehar, astelehenetik
ostiralera; goizean, 10:00eta-
tik 13:00etara eta arratsalde-
an 16:00etatik 20:00etara
dute herritarrek erakusketa
ikusteko aukera; asteburue-
tan itxita egongo da.

ERRIFLEA Al
SAUER 200 ERRIFLEA cerrOJO \/,
i S \‘
ukimen ounek disposibe frotzcle r r FORMAKUNTZA IKASTAROAK (Langileentzat)
APEL muntaketa orginala 2004/05
S—WARO]Vg_K(I) PiéB,[‘Tgl\*/Lblsorea . KUALIFIKAZIO PROFESIONALEN SISTEMA - KATALOGO MODULARRA
X
mug.: 615 727 302 (Kgé’ﬁ_%TéléﬁleBOA) ORDUAK HASIERA |ORDUTEGIA
r r a I a - Finantza kudeaketa 30 04-11-03 18-21
/ﬁ\l"-"L.-..(\_rf"I_l'h@ - MARRAZKETA TEKNIKOA (Adierazpen-

22:32?85&1’2;?5?@;‘2@335@2&3 -~ Soldadura elektrikoa 40 041122 | 1821
Egoera onean. Paseora begira. - Fresadora konbentzionaleko mekanizazioa 80 04-10-25 18-21
g::‘g't::a(r"{zlsokza’))a:;:Ia;k:::egﬁzslza TO L O S A L D E A - Torno konbentzionaleko mekanizazioa 80 04-11-22 18-21
Alokatzeko (Tolosa). Lokal komer- - Sare lokal baten administratzea (Windows
tziala Er@mentari kalgan. Pizzeria edo 1 224 AM 87 9 F M 2000 Server) 70 04-10-25 18-21
z‘ik:'z:ffff:k"(eﬁgfzs a). Bulegos .  Giza baliabideen kudeaketa 75 041129 | 1821
Korreo kalean 1.pisua igogailuarekin - Ordenagailu pertsonala (Windows) 30 04-11-29 18-21
m° (Tolosa). Nafarroa Etorbidean 9 9 . 8 F M 94 . 8 F M - KORREO-INTERNET (Zerbitzu telematikoen
Alokatzeko (Tolosa). Garaje irekia aplikazioak) 20 04-12-13 18-21
Lamamendi kalean. Matrikula eta informazioa: Tel: 943 65 11 47  Santa Luzia, 17 -20400 TOLOSA
E-mail: idazkaritza@tolosaldea.com « Web: www.tolosaldea.com

GUTUNe@K » IYI

Hau al da
gerorako
Amezketa?

Ametzak taldeak udal hautes-
kundeak irabazi zituen 2003ko
maiatzean. Geroztik 17 hilabete
igaro dira eta oraindik ez du ino-
lako ordezkaritzarik Amezketako
Udalean. Azken plenorako, gai
honen inguruko mozioa aurkeztu
zuen Ametzak taldeak eta AUB-ko
Txindokipe plataforma mozio ho-
nekin ados bazegoen ere, Udale-
ko plenorako ez zen gure mozio-
rik sartu, izan ere, Julian Sagastu-
me alkateari mozioa ez zitzaion
garrantzitsua iruditu. Ba- da, al-
kateari herritar guztien errepre-
sentazioa Udalean egotea ga-
rrantzitsua iruditzen ez bazaio
eta Udalean dauden bi taldeek
(Amezketarrok elkarlanean eta

Txindokipe plataforma) normal-
tasun guztiz funtzionatzen jarrai-
tu behar badute, amezketarrei es-
plikazio bat eman beharko diete.
Edo, noiz arte egon behar dute
arazoari irtenbiderik eman
gabe? Legealdia bukatu arte? Es-
trasburgoko auzitegiak Ametzak
taldeari arrazoia eman arte?

Kontuak honela, hala ere, Ame-
tzak taldeak ez dio lanari utzi eta
urtarriletik arau subsidiarioak
aztertzen aritu da. Hauteskunde
garai inguruan eman zitzaien ha-
sierako onarpena arau berriei.
Geroztik 15 hilabete pasatu dira
eta oraingo Udalak, oraindik ere,
ez dio behin-behineko onarpenik
eman dokumentuari. Bitarte ho-
netan, mendi inguruko arauak
asko aldatu dituzte eta hauek
nahikoa aztertu gabe zeudenez,
Ametzak taldeak hainbat azterke-
ta egin eta udalari eman zizkion.

Iraila erditik hona, dena ondo az-
tertu eta 5 puntuz osatutako ale-
gazioa prestatu da:

1. Arauetan bordak etxebizitza
bihurtzeko aukera eman du
oraingo Udalak, artikulu honen
ondorioak aztertu gabe eta zein
borda bai eta zein ez den etxebizi-
tza bihurtuko beraien kriterio
propio eta zalantzakorrekin era-
bakiz. Interes propioengatik ote?
Hasteko hau legez kanpokoa de-
lako, eta espekulazioa eta base-
rriaren puskaketa ekartzen due-
lako; gainera, ingurugiroa zain-
tzen ez duelako eta Udalarentzat
mantentze karga handiak sortzen
dituelako alegatu da artikulu hau.
2. Baserrien puskaketa ez bultza-
tzeko eta etorkizuneko baserria
posible izateko helburuarekin
aurkeztu da bigarren alegazioa.
Gaur egun, gehienez lauzpabost
baserri daude martxan Amezke-

» izena eta herria adierazi; HITZAk gutunak mozteko eskubidea du

tan eta hauek beste lauzpabost
baserriren terrenoak erabiltzen
dituzte aurrera ateratzeko. Nor-
mek, martxan dauden baserri
hauei bi, hiru edo lautan zatitzeko
aukera ematen diete eta horrek
Amezketako baserrien desager-
pena ekar dezake eta baserriak
herriari sortzen dizkion onuren
(lurrak txukun mantentzea, base-
rriko produktuak...) desagerpe-
naere bai.

3. San Martin eta ingurua Amez-
ketako paraje ederraizateaz gain,
aisialdirako eta gozamenerako
lekua ere badenez, babestea eta
geroa bermatzeko medioak jar-
tzea eskatu da.

4.-5. Amezketako zerrei irtenbi-
dea eman behar zaiela jakin
arren, ez zaigu iruditzen gaur
egun duten okupazioaren beste
%75 handitu ahal dutela esatea
egokia denik. Lehenengo eta bi-

garren transformazioa bereizten
duen arauketa zehatzagoa beha-
rrezko litzatekela deritzogu ale-
gazioan.

Dena den, alegazioak Ametzak
taldeak prestatu baditu ere, ja-
sangarritasunaren, ingurugiroa-
ren eta baserriaren babesaren al-
deko kezka hauek herritar gehia-
gok ere konpartitzen dituztenez,
alegazio hauek amezketar askok
aurkeztuak izan dira. Bide batez,
amezketar hauei eskerrak eman
nahi dizkiegu, bai bilerara etor-
tzeagatik eta baita beraien inpli-
kazioagatik ere. Alegazio hauek
behar den tokian defendituko di-
tugu, eta, gure ustez, kontutan
hartu beharko dituzte teknikoek,
batez ere legez kanpokoak diren
artikuluak.

Dena den, orain egindakoak ge-
rorako ere balioko du, ziur baietz!
AMETZAK TALDEA » AMEZKETA

GAZTELU » ZINEMA

Beldurrezko filmen zuzendari

Orain bi urte etorri zen Jose Luis Rebordinos Gaztelura bizitzera lasaitasun bila;
euskaldunek zinema mota hori gustuko dutela dio

Eskuinetik ezkerrera, Jose Luis Rebordinos zuzendaria eta David
Friedman eta H. Gordon Lewis Gore zinemaren sortzaileak,
Beldurrezko eta Fantasiazko Zinemaldiaren aurkezpenean.uirza

INIGO TERRADILLOS

aur hasi eta datorren la-
G runbaterarte zinema

izango da protagonista
Donostian, Fantasiazko eta Bel-
durrezko Zinemaren XV. Astea
hasiko baita. Urtero zinemaldi
honetako saioak jendez bete-
tzen dira, euskaldunen artean
zinema mota hau atsegin du-
gunaren seinale da, orduan.

Beldurrezko eta Fantasiazko
Astearen zuzendaria Gaztelun
bizi da, eta bere lanari eta bizi-
tzari buruz eta aurtengo saioe-
tan ikusiko dugunaren ingu-
ruan hitz egiteko aukera izan
du Hirzak berarekin.

Oreretan jaio zen Jose Luis
Rebordinos duela 43 urte, bai-
na Donostian bizi izan da Gaz-
telura bizitzera etorri arte. Pe-
dagogian lizentziatua izan

Alkizako
#5 Udala

IRAGARKIA

Udalbatzarrak 2004ko abuztuaren 31ean
hartutakoa akordioaren arabera Alkizako
Planeamenduko Arau Subsidiarioetako R-1 “Peru”
eremuan kokatuta dauden eta Udalaren jabetzakoak
diren P-2, P-3, P-4 eta P5 partzelak besterentzeko,
bertan 16 etxebizitza jasoko dituzten 4 eraikin
eraikitzeko eta sektoreko urbanizazioa gauzatzeko
konkurtsoaren deialdia argitara ematen da.

Deialdia arautzen duen baldintza administratibo
partikularren plegua Alkizako Udaletxean eskuratu
daiteke.

Planeamenduko dokumentuak eta proiektuak
Tolosan dagoen “CopyTec” dendan eskuratu
daitezke. Gudari kalea 8, Tolosa. TIf-943-654-028
Eskeintzak aurkezteko azken eguna: 2004 urteko
azaroaren 26ean.

Alkizan, 2004ko urriaren 27an

Alkizako
# Udala

IRAGARKIA

Udalbatzarrak 2004ko abuztuaren 31ean
hartutakoa akordioaren arabera Alkizako
Planeamenduko Arau Subsidiarioetako R-1
“Peru” eremuan kokatua dagoen eta
Udalaren jabetzakoa den P-1 partzela
enkante bidez besterentzako deialdia argitara
ematen da

Deialdia arautzen duen baldintza
administratibo partikularren plegua Alkizako
Udaletxean eskuratu daiteke.
Eskeintzak aurkezteko azken eguna: 2004
urteko azaroaren 26ean

Alkizan, 2004ko urriaren 27an

Alkatea

» sar zaitez
eskualdeko web
atarira

» inkestak, eztabaidak, ‘
eguneko albisteak,
argazki bildumak,
zerbitzuak, zorion

agurrak...

www.tolosaldekohitza.info‘

arren, bere benetako bokazioa
txiki-txikitatik zinema izan dela
dio. 17 urte zituela banketxe
batean hasi zen lanean. Garai
horretan, lagun batzuekin ba-
tera zine-klub bat sortu zuten
Oreretan eta King-Kong zinema
taldea izena eman zioten.

Urte batzuk geroago lanpos-
tu bat eskaini zioten kultur pa-
tronatuan. Kasu honetan, bere
lanak zinemarekin zuen zeri-
kusia, zine arduraduna bai-
tzen. Era berean, Donostiako
Zinemaldirako lan egiteko au-
kera ere izango zuen gerora.

Egun, Fantasiazko eta Beldu-
rrezko Zinemaren Astearen zu-
zendaritza taldean lanean di-
hardu eta Donostiako Nazioar-
teko Zinemaldian filmen auke-
raketan aritzen da. Betidanik
desio izan duen lan batean ari
da orain Jose Luis Rebordinos.
Bestalde, Donostia bezalako
hiri baten iskanbilatik alden-
duz etorri zen orain bi urte
Gaztelura bizitzera lasaitasun
bila eta oso gustura dagoela
bertan eta horrelako herri txi-
kiak asko gustatzen zaizkiola
dio.

Hamabost urte bete ditu aur-
ten Beldurrezko eta Fantasiaz-
ko Zinemaldiak. Rebordinos-
en arabera, «Euskal Herrian
zaletasun handia dago, eta zu-
zendari euskaldun asko dago
film mota hauetan lan egiten
duena: Alex de la Iglesia, Juan-
ma Bajo Ulloa eta Tinieblas
Gonzalez, besteak bestey. Gai-
nera, «gure kulturarekin zeri-
kusi handia dute horrelako fil-
meky, gehitzen du.

Zinemaldi berezia

Zinemaldi berezi honetan, fil-
mak ikusteaz gain, antzerkia,
erakusketak eta kontzertuak
ere izango dira. Film laburretan
egiten den lehiaketa azpima-
rratzen du Jose Luis Renobale-
sek, eta batez ere, «jendearen
parte hartzea, ikuslegoa oso
garrantzitsua izaten baitay.

Aurten aurkeztuko direnen
artean Eltren de la bruja, El so-
HAador eta Ecosistema film la-
bur euskaldunak dira. Bestal-
de, luzeen artean ere bada eus-
kaldunik, Supertramps anima-
ziozko filma. Bestalde, Principe
zineetan zinemaldiko pelikula
guztiak euskarazko azpititula-
rrekin ikusi ahalko dira egune-
10 19:45ean.

Filmak aukeratzeari buruz,
urtean 600 pelikula inguru iku-
si beharra izaten dituztela dio
Rebordinosek, azkenean ha-
mabost baino ez aukeratzeko.

NATURAL -
NATURALAK

SASEmi

® Era naturalean eginak

* Gaztak, yogurtak, txorizoak
urdaiazpikoak, odolkiak

eta beste hainbat produktu.

oM+
0 PRODUK
Mahala baserria - 20491 LEABURU ¢ Tel.-Faxa: 943 673 499  Tel. Mug.: 689 805 633

Olio bilketa zerbitzuari
probetxua ateraz

LEITZA » Atzokoan, olioa biltzen duen furgoneta merkatuan
zen, azken lau urte hauetan hilabeteko azken ostiraletan egin ohi
duen moduan. Eta harrituta agertu zen bertako arduraduna,
bere hitzetan, aspaldiskoan bertaratu den jenderik gehien izan
baitzen, norbere etxeetan jasotako erabilitako olioa han uztera:
guztira 60na litroko 5 bidoi bete omen zituen atzokoan. Atera
kontuak! Arraskatik ixuri beharrean, zenbatez hobeki! J. A.

70. hamarkadako afaria
egin zuten Urepelen

BERASTEGI » Pasa den larunbatean Berastegiko Urepele
Kultur elkarteak antolaturik, 70. hamarkadan giroturiko afaria
egin zuten garai bereko pentsuzalearen etxean. 60 lagun inguru
bildu ziren bertan, guztiak ere argazkian ageri diren bezala,
mozorroturik. Etxeko armairuan aurkitutako arropa zaharrak
erabili zituzten gehienek afari berezi horretarako. Helburu bera
zuten denek: gau polit bat pasatzea, lagunartean. Hirza

LEITZA »

Bidezarraren
aurka jokatuko
du partidua
Aurrerak

Igandean jada neguko
ordutegiari eutsi eta
15:45ean hasiko dira
lanean Arkixkilen

J. ASTIBIA

Asteburu honetan, etxean jo-
katzekoa du partidua Aurre-
ra K.E.ak, Bidezarra taldea-
ren aurka. Igandean, gaine-
ra, neguko ordutegiaz hasiko
dira lanean, 15:45etik aurre-
ra, beraz.

Kasu honetan Arkixkil fut-
bol zelaian hartuko duten tal-
dea Noaingoa da, Irufiea on-
dokoa. Eta talde hau, joka-
tzen duten lurraldekako mai-
lako «multzokoay dela jakin
izan du Hirzak. Hala ere, joko
ona egin eta aurkariaren al-
dean presio eginez, lana ongi
egitea dute helburu etxekoek
«horrela, atea gainditzen
saiatuz, garaipena eskura-
tzekoy, adierazi zuten.

Igandekoan beraz, ligako
lehendabiziko itzulian, zazpi-
garren jardunaldiari ekin be-
harrean izanen dira futbolari
leitzarrak eta zaletuei berta-
ra joateko gonbitea egin die-
te, zozketak eta guzti izango
direlako, arratsalde pasa egi-
tera.

LEITZA » KULTURA

Euskarazko zinema
emanaldiak eginen
ditu Denok Bat-ek

Azaroaren lean hasi eta neguan, haur eta gaztetxoentzat
aukeratutako filmeak proiektutatuko dituzte hilean behin

JAIONE ASTIBIA

Denok Bat, Erleta eskolako gu-
raso elkarteak, egitasmo be-
rria jarriko du abian, hurrengo
azaroaren letik aurrera: haur
eta gaztetxoentzat euskarazko
zinema saioak antolatu dituzte.
Ekimenarekin, dagoenekoz
hasita dagoen asteburu luze
honetan astelehena jai denaz
baliatuz, egun horretan bertan
hasiko dira, Guztiek nahi zuten
hilda filmea proiektatuz. Filme
honetan Danny Devito eta Ja-
mie Lee Curtisek egin zuten
lan, besteak beste, Nick Gome-
zen zuzendaritzapean.
Horrela, jakitera eman dute-
nez, neguan zehar hilabetean
behin, normalean azkeneko
igandean, eta beti ordutegi be-
rarekin, arratsaldeko bostak
(17:00), euskarazko filmeak es-
kainiko dituzte. Hala ere, hu-
rrengo ilbeltzeko saioa, Inaute-
ri biharamonean eginen dutela
nabarmendu zuten, umeek
egun horretan eskolara joate-
ko lanik ez omen dute-eta. «Fil-

meak, marrazki bizidunezkoe-
kin txandakatuko dituguy, ar-
gitu zioten Hirzari, bestalde.

Euskarazko proiekzioak

Guztiak ere Internet bidez bila-
tu omen dituzte:«Banatzaileen
web orrietan sartu eta euska-
razko eskaintzari erreparatu
dioguy, adierazi zuten eta hor-
tik egin aukeraketa, betiere
ume eta gaztetxoen adin tarte-
koentzat modukoen artean.
Dena den, marrazki bizidune-
tan ez bezala, filmeetan oso au-
kera eskasa dagoela nabar-
mendu zuten.

Ekimen hau Leitzako Udalak
lagunduko omen du diruz,
adierazi zutenez, filme hauen
proiekzioaz arduratuko den
teknikoa kontratatuz. Guraso
elkarteko kideak borondatez-
ko lanean ariko dira, ekitaldien
publizitate eta deialdiak egite-
ko erantzukizunarekin eta, sa-
rrerako arreta eta zinema-are-
toan berean, ikusleen zainketa
lanak eginez. «Bakoitzak ahal

ZINEMA »

Filma. Guztiek nahi zuten
hilda (1999, AEB).
Zuzendaria. Nick Gomez.
Aktoreak. Danny Devito,
Bette Midler, Neve Cambel,
Jamie Lee Curtis...
Sinopsia. AEB-eko herrixka
batean Mona anderea hilik
agertu da, ez jakin nola.
Ikertzaileak (Wyatt Rash
komisarioak) emakumea hilik
zeinek ikusi nahi ote zuen,
baino «nork ez?» galdetzea
hobe ote den dago.

Eguna. Azaroaren la.
Ordua. 17:00ak.
Norentzat. Haur eta gazte.

Antolatzailea. Denok Bat.

duen heinean laguntzeko kon-
promisoa hartu duguy, zioten.

Beraz, aurrerantzean, zine-
ma euskaraz ikusteko aukera
izanen dute bertan biltzen di-
ren haur eta gaztetxoek, eta la-
guntzeko aitzakian edo, nahi
duen guztiek.

TELEFONOAK »

LARRIALDIAK
»112

Alegialdea. Osasun z.: 653212
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa.

» Anbulatorioa, larriald:461111

» San Esteban: 00 68 00

» Gernikako arbola: 00 69 00

» Asunzion klinika 67 57 99 -
67 53 90 (larrialdiak)

» Udaltzaingoa: 67 58 58

» DYA: 67 25 36

» Gurutze Gorria: 67 48 88

» Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
» Renfe Tolosa: 65 28 89
» Donostiako autobusa: 36 17 40
» Taxia: 67 04 20
» Taxia (Leitza): 608 873016

GUARDIAKO FARMAZIA
Gaur. Morant: Zabalarreta, 1,
(Tolosa). 943 67 38 49.

Plaza: Elbarren, 36, (Leitza). 112

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info

Tolosa. 687 41 00 82 -

687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info

Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18.
leitzaldea@tolosaldekohitza.info

iragarki laburrak »

SALGAI

Irratia. Autorako irratia salgai.
Pioneer 7.000 VX7", telebista,
DVD eta 6 CD. Audio ekipoa
aukeran. Tlfnoa.: 618 77 29 50.
Autoa. Renault Laguna 1.900
DTl autoa salgai. 100 zaldi. Tope
gama. Tlfnoa.: 636 38 65 27.
Soinu ekipoa. Soinu ekipo osoa
salgai. Argibideetarako deitu
943 674 806 edo 943 117 738.
Etxebizitza. Etxebizitza salgai
Zarautzen. Hiru logela, egongela,
komona, sukalde-jangela. gas
bidezko berokuntza, trasteroa,
igogailua, balkoi handia,
kanpoalde argitsua. Bizitzeko
prest. 618 04 02 69.




ARGITARATZAILEA: Tolosa Herria Hedabideak S.L.
LEGE GORDAILUA: S5-0398-03

ZUZENDARIA: Joxemi Saizar

EGOITZA: Araba eforbidea 5, atzea, Tolosa, 20400

Eusko
Jaurlaritza.
Kultura Saila

‘HITZA' LAGUNTZEN o Gipuzkosko
DUTEN ERAKUNDEAK (1. i Aldundia

GAURKO  goizez ﬁ% arratsaldez

EGURALDIA

BIHARKO  goizez ﬁ% arratsaldez
EGURALDIA [

" beroena hotzena
&0 16 13 |

W

Py HITZA-KO BEZEROEN ARRETA ZENBAKIA 943 30 43 46

(zalantzak, harpide egiteko...)

AGENDA »
DEIALDIAK

Tolosa. Tolosa Bizirik herri
ekimena babesten duen
herritar taldeak TBek udal
hauteskundeetan lortutako
2.500 botoek Udalean
ordezkaritza izan dezaten
eskatzeko sinadura bilketa
egingo du kalean.
Tolosaldea. AHT-ren
aurkako Bizikleta Martxa

Alegiatik Villabonara bitarte.

10:30ean hasiko da.
Tolosaldea. AHT-k
zeharkatuko dituen
lekuetatik mendi ibilaldia
Anoetatik Villabonara.
15:30ean hasiko da.

TXOTXONGILOAK

Orexa. Irrintzi taldearen
Lau anaia umezurtzak
emanaldia, 16:30ean.
Ondoren, merienda.

BIDEO EMANALDIA

ETB2. Anjel Cuerdo
abenturazale tolosarraren
Humboldten Orinoco
dokumentala emango dute
ETB2n, 09:00etan.

ERAKUSKETAK

Hernialde. Maria Luisa
Irastorzaren koadroak,
Ostatuan ikusgai.

Ibarra. Ogibideak eta
lanbideak, Kultur Etxean.
Leitza. Pako Zufiaurreren
argazkiak, Torrea tabernan.

Josemi Gomez Elosegi eta Olatz Peon udal ordezkariak atzo, sariarekin, udaletxe aurrean. Lere monTes

Azokako saltzaileak, sarituak

TOLOSA » Eusko Jaurlaritzako Nekazaritza departamentuak kalitateko K-a eman
die Tolosako azokei; produktuen kalitatea eta etengabeko lana saritu ditu, hala

LEIRE MONTES

ona handikoak izan dira
s beti Tolosako azokak. Ka-

litate handikoak ere bai.
Larunbatero etortzen den jen-
deak betidanik baloratu izan
du hori. Baina ez dira baka-
rrak. Eusko Jaurlaritzako Ne-
kazaritza departamentuak ka-
litateko K saria eman berri die
Tolosako feriei. Olatz Peon al-
kateordeak eta Garapen Eko-
nomiko eta Enplegu zinegotzi
Josemi Gomez Elosegik jaso
zuten, Kursaalean.

Saria jasotzea «ohoreay dela
diote biek: «Saltzen dena one-
naizan dadin egiten den lana-
ren errekonozimendua da ai-
pamenay. Udalak saria jaso
duen arren, «azoketan beren
produktuak salgai jartzen di-
tuztenen ordezkariy» besterik
ez dela diote. «Tolomendik ka-
litatea bermatuta egon dadin
jarraipena egiten du uneoro.
Baina produktuak salgai jar-
tzen dituztenena da meritua.
Beren lana baloratua izan da,
eta 0so pozik gaudey.

Ordiziako eta Gernikako azo-
kek, Alberto Ifiurrategi eta Jua-
nito Oiarzabal mendizaleek eta
emakume baserritarrek ere
jaso dute 2004 kalitateko K-a.

AGURRAK »

ZORION AGURRAK »

URTE ASKOAN
Nora Urdanpilleta Mujika
(Anoeta). Gaur 2 urte.
Zorionak etxekoen partetik.

ZORIONAK, ‘FITTI'
Zahartzen ai zea bafio juergak
iteko ez! Nora eta Maiderren
partez. Gora del Horno!

URTE ASKOAN
Ifiaki Sarasola (Izaskun). Gaur 32
urte. Zorionak Aimar, Iraitz eta etxeko
guztien partez. Ondo pasa eguna.




